    

ԵՐԵՎԱՆԻ ԱՎԱԳԱՆՈՒ «ՄԱՅՐ ՀԱՅԱՍՏԱՆ»
ԽՄԲԱԿՑՈՒԹՅԱՆ ԱՆԴԱՄ ԱՐՄԵՆ ՔՈՉԱՐՅԱՆԻՆ

          Հարգելի՛  պարոն Քոչարյան,
  	Ի պատասխան Ձեր 01.04.2026թ. հ.95-2026թ. գրության՝ տեղեկացվում է.
	 «Բազմաբնակարան շենքի կառավարման մասին» օրենքի (այսուհետ՝ Օրենք) 6-րդ հոդվածի համաձայն՝ բազմաբնակարան շենքի շինությունների սեփականատերերին ընդհանուր բաժնային սեփականության իրավունքով պատկանում են շենքը կրող կառուցվածքները, շենքի միջհարկային ծածկերը (առաստաղները, հատակները), նկուղները, ձեղնահարկը, տեխնիկական հարկերը, տանիքը, ինչպես նաև մեկից ավելի շինություններ սպասարկող և բազմաբնակարան շենքի միասնական ամբողջական սպասարկման համար նախատեսված մուտքերը, աստիճանավանդակները, աստիճանները, վերելակները, վերելակային և այլ հորերը, մեխանիկական, էլեկտրական, սանիտարատեխնիկական և այլ սարքավորումներն ու տարածքները, որոնք օրենքով նախատեսված կարգով չեն հանդիսանում այլ անձանց սեփականություն:  Օրենքի 9-րդ հոդվածի 1-ին մասի համաձայն՝ ընդհանուր բաժնային սեփականության սեփականատերերի պարտականությունը այդ սեփականությունն օրենքով և իրավական այլ ակտերով սահմանված կարգով պահպանելն ու շահագործելն է: Օրենքի 18-րդ հոդվածի 1-ին մասի համաձայն՝ շինության սեփականատերերն ընդհանուր բաժնային գույքի պարտադիր նորմերի մասով կառավարման նպատակով կարող են ստեղծել իրավաբանական անձ` համատիրություն:  Օրենքի 22-րդ հոդվածի 1-ին մասի «ա» կետի համաձայն՝ շենքի կառավարման մարմինը` պահպանում է շենքի ընդհանուր բաժնային սեփականության պահպանման պարտադիր նորմերի կատարումը:  Բազմաբնակարան շենքի ընդհանուր բաժնային գուքի պահպանման պարտադիր նորմերը սահմանված են ՀՀ կառավարության «Բազմաբնակարան շենքի ընդհանուր բաժնային սեփականության պահպանման պարտադիր նորմերը սահմանելու մասին» 04.10.2007թ.                                        հ.1161-Ն  որոշմամբ:  Նշված որոշման 2-րդ հավելվածի 7-րդ կետի 1-ին ենթակետի համաձայն՝  տանիքները պետք է լինեն առանց այնպիսի վնասվածքների, որոնք կարող են պատճառ հանդիսանալ ջրի թափանցմանը դեպի շենքի կոնստրուկցիաները: 
   	Հաշվի առնելով խնդրի կարևորությունը, Ավան վարչական շրջանի ղեկավարի աշխատակազմը պատրաստակամություն է հայտնել 2026 թվականի ծրագրերի շրջանակում տանիքների նորոգման համար նախատեսված թիթեղների ձեռքբերումից հետո, անհրաժեշտ քանակով թիթեղներ տրամադրել շենքի կառավարման մարմնին՝ տանիքի նորոգման աշխատանքներն իրականացնելու համար:


ԵՐԵՎԱՆԻ ՔԱՂԱՔԱՊԵՏԱՐԱՆ
